
swasta serta para Pegawai Perhubungan 
Awam Kementerian-kementerian dan 
Jabatan-jabatan Kerajaan Negara 
Brunei Darussalam.  Di majlis tersebut 
Timbalan Setiausaha Tetap di Jabatan 
Perdana Menteri, Awang Haji Mahmud 
bin Haji Mohd. Daud telah menjelaskan 
bahawa salah satu acara yang akan 
diadakan semasa Majlis Ilmu 2007 ialah 
Konvensyen  Masyarakat Beraqidah 
yang akan dianjurkan oleh Jabatan 
Perdana Menteri sempena sambutan 
perayaan Ulang Tahun Hari Keputeraan 
Kebawah Duli Yang Maha Mulia Paduka 
Seri Baginda Sultan dan Yang Di-Pertuan 
Negara Brunei Darussalam   Ke-61 
dengan tema Aqidah Kukuh Membawa 
Berkat. 

Menurut beliau lagi, majlis tersebut 
akan diadakan di Dewan Plenari Pusat 
Persidangan Antarabangsa, Berakas 
bermula pada 24 Julai hingga 19 Ogos 
2007 dan akan dirasmikan oleh Kebawah 
Duli Yang Maha Mulia Paduka Seri 
Baginda Sultan Haji Hassanal Bolkiah 
Mu’izzaddin Waddaulah, Sultan dan Yang 
Di-Pertuan Negara Brunei Darussalam.

Pemangku Pengarah Penerangan, Awang Haji 
Mahrub ketika mempengerusikan Sidang Media 
Majlis Ilmu 2007. 

Sidang Media Majlis 
Ilmu 2007  Sempena 

Ulang Tahun Hari 
Keputeraan Kebawah 
Duli Yang Maha Mulia 
Ke-61 telah diadakan 
pada 11 Julai 2007 di 
Jabatan Mufti Kerajaan.  
Majlis tersebut telah 
dipengerusikan oleh 
Pemangku Pengarah 
Penerangan, Awang 
Haji Mahrub bin Haji 
Murni   selaku Pengerusi 
Jawatankuasa Publisiti 
dan Laporan.

Hadir di majlis 
tersebut ialah media-
media kerajaan dan 

Sidang Media Majlis Ilmu 2007

Pengarah Pentadbiran  Jabatan 
Mufti Kerajaan, Dato Paduka Awang Haji 
Ahmad Bukhari bin Pehin Siraja Khatib 
Haji Abu Hanifah selaku Pengerusi 
Urusetia Majlis Ilmu 2007 sementara 
itu menjelaskan bahawa Seminar 
Perdana di konvensyen berkenaan akan 
disampaikan oleh Mufti Kerajaan, Yang 
Berhormat Pehin Datu Seri Maharaja 
Dato Paduka Seri Setia Ustaz Haji Awang 
Abdul Aziz. Sebanyak lapan kertas kerja 
akan disampaikan oleh penceramah 
jemputan dari dalam dan luar negeri.  
Di samping itu juga, tiga acara utama 
telah disusun iaitu Seminar Motivasi 
Masyarakat Beraqidah, Pameran Majlis 
Ilmu 2007 (MajiEx 2007) dan Majlis Ilmu 
di keempat-empat buah daerah (MID).    

Selain itu beberapa acara sampingan 
juga akan diadakan seperti Peraduan 
Menulis Novel, Peraduan Menulis Sajak, 
Kuiz Radio dan lain-lain.

Di akhir acara Pengerusi Urusetia 
juga memohon kepada semua media 
untuk sama-sama memberigakan aktiviti 
Majlis Ilmu 2007.



Penasihat
Haji Mahrub bin Haji Murni
Haji Yussof bin Haji Ladi

Ketua Pengarang
Hajah Noorashidah Haji Aliomar

Sastra Sarini Haji Julaini

Ahli Sidang Pengarang
Noriah Haji Abdul Hamid

Hajah Noorhijrah Haji Idris
Hajah Zaianit Haji Noorkhan

Aida Hidup
Hajah Apsah Haji Sahdan

Penyumbang Berita
Ismalee Haji Abdul Rahman

Asnah Diwa
Nor Ajijah Mohammad

Bahagian-bahagian
Cawangan Daerah-daerah

Penyemak
Hajah Norpisah Md Salleh

Penyelaras Online
Haji Arifýn Mohd Noor

Fotograý
Bahagian Fotograý

Bahagian Perhubungan Awam

Sidang Redaksi

Biskita dialu-alukan untuk memberi sumbangan berita bahagian masing-masing. 
Berita berkenaan bolehlah dihantar terus ke Bahagian Perhubungan Awam atau 
Bahagian Berita Inggeris dan Laman Web.
Berita-berita berkenaan juga boleh dihantar melalui faks 2382 012 atau 2382548.

Atau e-mel terus ke wartapenerangan@gmail.com

Bulan Julai merupakan antara bulan dimana penglibatan para 
pegawai dan kakitangan dalam berbagai aktiviti diperingkat 

kebangsaan dan negara sangat tinggi jesteru kerana bulan ini 
merupakan bulan perayaan yang signiýkan bagi Negara Brunei 
Darussalam.
Sesuai dengan misi jabatan ‘Ke arah Masyarakat Bermaklumat’ 
setentunya tugas Jabatan Penerangan kini lebih kian mencabar 
dan meningkat dimana jabatan banyak terlibat mempromosikan 
kebanyakan aktiviti kerajaan.  Adanya komitmen semua warga 
penerangan maka penglibatan jabatan dalam aktiviti antaranya 
mengaturkan Sidang Media Semasa Majlis Ilmu 2007, memberi 
taklimat, mengaturkan pergerakan media kepada media 
semasa liputan, Pelancaran Poster dan program PENTARAMA 
sempena Ulang Tahun Hari Keputeraan Kebawah Duli Yang 
Maha Mulia ke-61 serta mengaturkan program bagi penulis 
Russia semasa hari berkenaan telah dapat diungkayahkan 
dengan licin dan teratur.
Sejajar dengan pembangunan Teknologi Maklumat dan 
Komunikasi ICT yang menjurus kearah e-Government, Jabatan 
Penerangan melangkah setapak lagi dengan perlaksanaan 
Sistem e-Pelita.  Ini adalah merupakan satu lagi perkembangan 
jabatan dalam usaha untuk mempertingkatkan produktiviti 
kerajaan dan tugas-tugas kerja dalam jabatan selain dapat 
menjimatkan masa dan tenaga.
Sememangnya Jabatan Penerangan akan terus 
mempertingkatkan imej dan dirinya sebagai sebuah jabatan 
yang digalati dan kredibel dan ini semuanya dapat terus dicapai 
dengan adanya sokongan dan dokongan semua warga.

Sekian.  Wassalam.

Pemangku Pengarah Penerangan.

Sekapur 
Sirih

Sekapur 
Sirih

Majlis Menandatangani Projek e-Pelita
Jabatan Penerangan, Jabatan Perdana 

Menteri telah menandatangani 
kontrak bagi pemasangan Sistem 
e-Pelita bersama Syarikat AV Electronics 
Sendirian Berhad pada 12 Julai lalu.

Menandatangani bagi pihak Kerajaan 
Kebawah Duli Yang Maha Mulia ialah 
Pemangku Pengarah Penerangan, Awang 
Haji Mahrub bin Haji Murni manakala 
Syarikat AV Electronics Sendirian Berhad 
diwakili oleh Pengarah Eksekutif, Awang 
Karim bin Haji Asmat.

Majlis disaksikan oleh Setiausaha 
Tetap di Jabatan Perdana Menteri, 
Pengiran Dato Paduka Haji Ismail bin 
Pengiran Haji Mohammad.

Sistem e-Pelita diperkenalkan 
sejajar dengan pembangunan Teknologi 
Maklumat dan Komunikasi (ICT) yang 
menjurus ke arah e-Kerajaan seperti 
yang diga-riskan di dalam objektif dan 
matlamat kebangsaan Negara Brunei 
Darussalam.

Sistem yang menelan belanja seba-

Majlis Menandatangani Projek e-Pelita disaksikan oleh Setiausaha 
Tetap di Jabatan Perdana Menteri, Pengiran Dato Paduka Haji 
Ismail bin Pengiran Haji Mohammad.

Antara para pegawai dari Jabatan Penerangan dan 
jemputan yang menghadiri Majlis Menandatangi Projek 
e-Pelita (atas dan kanan).

Pemangku Pengarah Penerangan bergambar ramai bersama Setiausaha Tetap di 
Jabaan Perdana Menteri, wakil Syarikat AV Electronics Sendirian Berhad dan para 
pegawai Jabatan Penerangan.

nyak $989,910.00  merupakan salah 
satu projek di bawah Rancangan 
Kemajuan Negara Kelapan (RKN Ke-
8). Ia merupakan projek kedua terbesar 
selepas projek PMOnet - IT Network 
Infrastuctur for Information Department.  
Kerja-kerja perlaksanaan sistem ini akan 
dijalankan secara berperingkat-peringkat 
dan dijangka siap dalam masa lima 
bulan.

Antara fungsi Sistem e-Pelita ialah 
mengendalikan tugasan para pembe-
rita dan jurugambar termasuk memberi 
makluman; menyimpan data dan berita, 
laporan dan e-Laporan; aktiviti penyun-
tingan; aktiviti reka letak; pengurusan 
pengedaran; mengendalikan iklan; 
kemudahan akses jarak jauh; produk 
yang dihasilkan akan disimpan dalam 
internet, termasuk pengarkiban dan 
pencarian serta portal; hubungan dengan 
rangkaian sistem pencetakan di Jabatan 
Percetakan Kerajaan dan komersil; akses 
internet, pengurusan sumber manusia 
dan sumber-sumber lain. 

Dengan adanya sistem e-Pelita 
diharap akan dapat membantu melicinkan 
dan meningkatkan produktiviti kerja serta 
tugasan Jabatan Penerangan selain 
menjimatkan masa dan tenaga.

Pemangku Pengarah Penerangan menandatangani bagi 
pihak Kerajaan Kebawah Duli Yang Maha Mulia.




